
Ardian Christian Kycyku éshté shkrimtari qé rindérton arkitekturén shpirtérore té jetés
nén diktaturé. Vepra e tij €shté si njé pikturé me jetén e vraré té shqiptarit. Ato l1évizin,

ndérrojné toka e kohé€, por shqiptari i vraré éshteé gjithnjé aty dhe nén pushtetin e té
tjereve.

NEé Berlin t€ enjten e shkuar éshté paraqitur romani i ri i autorit “Home”. Mbrémja e
leximit e mbajtur né hapésirat e Literatur Haus mblodhi né kété dité shtatori njé
numeér té madh adhuruesish té letrave shqipe. Mbrémja letrare u organizua nga
Shtépia Botuese PA me seli né Prishtiné dhe Berlin, ndérsa pjesérisht u mbéshtet nga
Ambasada e Republikés sé Kosovés né Gjermani.

Zéri: Zoti Kycyku, ju gjetém sonte kétu né hapésirat e Literatur Haus né
Berlin me rastin e paraqitjes sé romanit tuaj “Home”. Si e ndjeni veten
kétu né mesin e shqiptaréve qé jetojné né Berlin? Cila éshté pérshtypja e
pareé?

Kycyku: U ndjeva né shqip, ose nj€lloj sikur té gemé mbledhur né njé libér té
kéndshém. Nuk ge e rastit q€ pikérisht romani “Home” e krijoi kété mundési. Né krye
té librit kam shkruar se té gjitha ngjarjet q€ pasojné mbéshteten né njé libér t€ vértete.
Gjithmoné meé éshté dukur se, kur shumeé ngjarje dynden té€ hyjné né€ libra, disa t€ tjera
dalin nga njé libér i pashkruar i Mérgimit shqiptar dhe fitojné njéfare jete té
meévetésishme. Mikpritja e shqiptaréve té Berlinit, pérkushtimi i botueses, zonjés
Feride Berisha, bisedat, shija e takimit letrar, jan€ mbresélénése, sidomos né kohéra
kaq té véshtira pér letérsiné e miréfillt€. Nga ana tjetér, qyteti éshté nga ata té paktét
ku shume shpejt bindesh se jeton prej vitesh.

Zéri: Cfaré éshté libri “Home”?

Kycyku: Romani i njé brezi qé nuk ka ku té kthehet, por gé ka kur té€ kthehet.
Zhvendosja e njé sasie historie dhe gjeografie né njé cilési kujtese e metafore. Me ¢cmim
gjaku, por edhe boje.

Zéri: Simbolet si shtépia, dheu, celési, kulla, anketa; ju sikur luani me
njéjésin dhe shumeésin?

Kycyku: Né kété roman ngjarjet, geniet dhe sendet jané shumé afér simboleve qé
pérfagésojné dhe qé i pérfagésojné. N€é betején e heshtur té shumésit g€ gjithmoné,
edhe historikisht, me ose pa vetédije ngulmon té zhdukeé nj€jésin, afrimi i mésipérm
shndérrohet né njé akt vetémbrojtjeje i shpirtit.

Zéri: Z. Kycyku, ju shkruani edhe né shqip, edhe né€ rumanisht. Né cilén
kultureé gjuhésore ndiheni mé miré?Apo janeé gjérat e ndryshme qé
shkruhen né gjuhé té ndryshme?

Kycyku: Gjithmoné éshté libri ai qé zgjedh gjuhén. Né prozé gjérat nuk ndodhin si né
poezi, sado poetike t€ jeté proza. Pér fat, shqipja dhe rumanishtja mbéshteten dhe
zbérthejné realitete kulturore dhe jetésore t€ ngjashme, dhimbje apo pyetje madhore qé
shqetésojné gati njélloj, dhe te€ dyja gjuhét, pavarésisht nga librat, pérfshijné njéfare
rruzulli ballkanik e evropian. Mund té kéqyret edhe si njé sy i fshehur qé sheh shumé

meé tepér nga sa thot€, pér hir té njé heshtjeje stérgjyshore qé débon llafet.

Zéri: Letérsia sot dhe letérsia ndérmjet kufijve té Kosovés e té Shqipérisé,
se ka véshtirési né depértimin e letérsisé shqipe nga Kosova né Shqipéri,
ndérsa anasjelltas jo?

Kycyku: Kéto véshtirési jané kalimtare, sado qé jané t€ dhimbshme edhe pér zemrén,
edhe pér xhepin. Njé zgjidhje e shpejté e tyre do té sillte kohé té€ ¢gmuar edhe pér
lexuesit, edhe pér botuesit, edhe pér shkrimtarét. Apo té gjithé kané nga pak faj dhe
duhet té mos e kérkojné mé zgjidhjen né zona té tjera té shoqérisé?! E qarté éshté
vetém gé pushteti i thell€ i letérsisé nuk varet as nga qarkullimi i librave, as nga
pengesat jashtéletrare, sepse éshté dhunti, jo zanat.

Zéri: Lasgush Poradeci, Mitrush Kuteli, Ardian Kycyku. A éshté kjo njé
vazhdimeési e njé misioni kulturor, apo letrar, meqé prej mé shumeé se
njézet vjetésh edhe ju punoni gé té forcohet ura kulturore mes Rumanisé
dhe Shqipérisé?

Kycyku: Né letérsi asgjé nuk éshté e rastit, por pér vazhdimési mé miré flasin librat,
sesa njé autor, ose tjetri. Lasgushi dhe Mitrushi, me té cilét kam lidhje farefisnore, jané
vértet gjallé né Bukureshtin tim, qytet ku gjej edhe sot e késaj dite copéza nga
Pogradeci i hershém dhe nga bota shqiptare e viteve 20.

Zéri: Tani njé pyetje nga ato qé shpesh nuk u shkojné fort autoréve, duke
iu referuar pérmbajtjes sé romanit: njé i ri mérgon nga Shqipéria né
moshé té re. Sa ka né librin “Home” elemente autobiografike?

Kycyku: Besoj se éshté vetém dhimbja e tmerrshme e shképutjes nga vendlindja dhe e
detyrimit g€, pér nuk dihet sa kohé€, do ta flasésh gjuhén amtare vetém me vete. E meqé
ende nuk mé ge botuar asnjé libér, uné jo vetém flisja, por edhe shkruaja me vete, cka e
béri dhimbjen aq té thell€, sa ndoshta m’u dha e drejta té shkruaj edhe pér vuajtjet e
atyre g€ nuk shkruajné, sic éshté shqiptari i shuméfishté Home Ckena.

Zéri: Z. Kycyku po té doja té té shtroja njé pyetje té véshtiré, cila do té
kishte qené ajo?

Kycyku: Tani pikérisht pérgjigja e késaj pyetjeje mé duket pyetja me e véshtire.

Zéri: Ju falénderoj shumeé pér bisedén dhe ju déshiroj frymeézime,
shtegtime né botén e madhe té fjaléve.

